
REPUBLIKA E SHQIPERISE

KOMISIONERI PER MBIKEQYRJEN E SHERBIMIT CIVIL
DREJTORIA E PERGJITHSHME E INSPEKTIMIT DHE MBIKEQYRJES

Nr. 825/3 prot. Tirané, mé 19.11.2025

VENDIM

Nr. 53, daté 19.11.2025

MBI PERFUNDIMIN E PROCESIT TE INSPEKTIMIT TE THELLUAR, NE
LIDHJE ME ZBATIMIN E LEGJISLACIONIT TE SHERBIMIT CIVIL GJATE
ZHVILLIMIT TE PROCEDURES SE KONKURRIMIT PER PLOTESIMIN E
TRE POZICIONEVE VAKANTE TE KATEGORISE EKZEKUTIVE, NE
INSTITUCIONIN E BASHKISE PATOS

Né mbéshtetje té kompetencave ligjore té parashikuara né nenin 11 pika 1, 14 dhe 15, té
ligjit nr. 152/2013, “Pér népunésin civil”, i ndryshuar, té ligjit nr. 44/2015, “Kodi i
Procedurave Administrative i Republikés sé Shqipérisé”, si dhe t& Rregullores, “Mbi
procedurat e mbikéqyrjes/inspektimit”, miratuar me vendimin nr. 17, daté 11.3.2015, té
Komisionerit pér Mbikéqyrjen e Shérbimit Civil, pas shqyrtimit té materialit dhe
mendimit paraprak té Drejtorisé sé Pérgjithshme té Inspektimit dhe Mbikéqyrjes, né
lidhje me inspektimin e zhvilluar né institucionin e Bashkisé Patos,

VEREJ SE:

Komisioneri pér Mbikégyrjen e Shérbimit Civil nisur nga informacioni i administruar
me shkresén nr. 811 prot., daté 16.09.2025, né mbéshtetje té kompetencave ligjore té
parashikuara n€ nenin 11, pika 1 dhe neneve 14, 15, té€ ligjit nr. 152/2013, “Pér
népunésin civil” i ndryshuar, neneve 2, 14 germa a), 18 pika 3, 19 pika 1 dhe 21 té
Rregullores “Mbi Procedurat e Mbikéqyrjes/Inspektimit”, e ndryshuar, me urdhrin
nr.85 (nr.825 prot.,) daté 22.9.2025 “Pér kryerjen e inspektimit t& thelluar, né lidhje me
zbatimin e legjislacionit té shérbimit civil gjaté zhvillimit t& procedurés sé konkurrimit
pér plotésimin e tre pozicioneve vakante té kategorisé ekzekutive, né insititucionin e
Bashkisé Patos ”, ka filluar kryesisht inspektimin pér zbatimin e ligjit né administrimin
e shérbimit civil, gjaté zhvillimit t& procedurés sé konkurrimit pér plotésimin e
pozicioneve né kategoriné ekzekutive: “Specialist Jurist”, “Specialist i Rekrutimit dhe
Mbajtjes sé Regjistrit té Personelit” dhe “Specialist i Arsimit Parashkollor”, né
institucionin e Bashkisé Patos.

I.  Qéllimi i inspektimit

e Objekti i inspektimit pérfshin zbatimin e ligjit né administrimin e shérbimit
civil, gjaté zhvillimit té procedurés sé konkurrimit pér plotésimin e pozicioneve
né kategoriné ekzekutive: “Specialist Jurist”, “Specialist i Rekrutimit dhe
Mbajtjes sé Regjistrit té Personelit” dhe “Specialist i Arsimit Parashkollor”, né
institucionin e Bashkisé Patos.

e Inspektimi ka pérfshiré sipas objektit, veprimet administrative t& kryera nga
njésia pérgjegjése dhe subjektet/mekanizmat e tjera té ngarkuara me detyra
specifike gjaté procedurave té konkurrimit.

e N& pérfundim té procesit, nése do té konstatohen shkelje té ligjit, do vijojé
procedura me pérgatitien e konkluzioneve dhe hartimin e vendimit
paralajmérues pér rregullimin e gjendjes sé ligjshmérisé. Nése nuk konstatohen
shkelje té ligjit, do té pérgatitet vendimi pérmbyllés i procesit.

Il.  Bazaligjore e procesit dhe dokumentacioni i kérkuar

Komisioneri pér Mbikéqyrjen e Shérbimit Civil, né mbéshtetje t¢ kompetencave ligjore
té parashikuara né nenin 11, pika 1 dhe nenin 14, té ligjit nr. 152/2013 “Pé&r népunésin
civil”, si dhe neneve 2 dhe 14, germa a), neneve 16 dhe 19, pika 1 dhe 21 t€ Rregullores
“Mbi procedurat e mbikéqyrjes/inspektimit”, té€ miratuar me Vendimin nr.17, daté
11.3.2015, t& Komisionerit pér Mbikéqgyrjen e Shérbimit Civil, e ndryshuar, si dhe
Urdhrit nr. 85 (nr. 825 prot.,) daté 22.9.2025, “Pér kryerjen e inspektimit té thelluar, né
lidhje me zbatimin e legjislacionit t& shérbimit civil gjaté zhvillimit té procedurés sé
konkurrimit pér plotésimin e tre pozicioneve vakante té kategorisé ekzekutive, né
insititucionin e Bashkisé Patos”, t€ Komisionerit, ka filluar kryesisht verifikimin e
zbatimit té ligjit né administrimin e shérbimit civil, né lidhje me zhvillimin e procedurés
sé konkurrimit pér plotésimin e pozicioneve vakante né kategoriné ekzekutive:
“Specialist Jurist”, “Specialist i Rekrutimit dhe Mbajtjes sé Regjistrit té Personelit” dhe
“Specialist i Arsimit Parashkollor”.

Ményra e funksionimit té njésive té vetégeverisjes vendore, kompetencat, té drejtat dhe
detyrat e tyre e té organeve pérkatése, jané té rregulluara me ligjin nr. 139/2015 “Pér
vetéqeverisjen vendore”. Sipas kétij ligji, njésité e vetégeverisjes vendore, jané bashkité
dhe garget, té cilat realizojné vetégeverisjen vendore né Republikén e Shqipériseé.

Bashkia, si organ i vetégeverisjes vendore, ka hyré né skemén e administrimit té
shérbimit civil me ligjin nr. 8549/1999 “Statusi i népunésit civil” (i shfugizuar) dhe ka
ruajtur té njéjtin status edhe me hyrjen né fuqi té ligjit nr. 152/2013 “Pér népunésin
civil”, 18 ndryshuar, pasi né nenin 2 té tij, pércaktohet se, ky ligj zbatohet pér ¢do
népunés gé ushtron njé funksion publik né njé institucion té administratés shtetérore,
institucion té pavarur apo njési té geverisjes vendore.

Me hyrjen né fuqgi té ligjit nr. 139/2015 “Pér vetéqeverisjen vendore”, organet e
geverisjes vendore jané riorganizuar. Konkretisht, né nenin 54 té ligjit, ku parashikohen
detyrat dhe kompetencat e késhillit bashkiak, né shkronjén “dh” pércaktohet se, késhilli
bashkiak miraton buxhetin dhe numrin maksimal té punonjésve té bashkisé, si dhe té
njésive e institucioneve buxhetore né varési té bashkisé.

Ndérsa né nenin 64 té kétij akti ligjor, ku parashikohen detyrat dhe kompetencat e
kryetarit té bashkisé, né shkronjén “j”, pércaktohet se, kryetari i bashkis€, miraton
strukturén, organikén e kategorité/klasat e pagave pér ¢do pozicion té shérbimit civil
dhe rregulloret bazé té administratés sé bashkisé dhe té njésive e institucioneve né
varési té bashkisé, né pérputhje me legjislacionin né fuqi.

Aktualisht, né momentin e realizimit té inspektimit, institucioni éshté i organizuar dhe
funksionon mbi bazén e strukturés dhe organikés té miratuar me Vendimin nr. 236,
(nr.4365 prot.), daté 10.12.2024, té Kryetarit t¢ Bashkisé Patos, “Pér miratimin e
strukturés, organikén e kategorité, klasat e pagave pér ¢do pozicion té shérbimit civil té
administratés sé bashkisé dhe njésive e institucioneve buxhetore né varési té Bashkisé
Patos pér vitin 2025, e miratuar né zbatim té Vendimit nr. 83, daté 27.11.2024, “Mbi
miratimin e nivelit t¢ pagave té bashkisé, institucioneve né vartési, njésive
administrative dhe funksioneve té tranferuara pér vitin 2025, té Késhillit Bashkiak. Né
strukturé pérfshihen: numri i pérgjithshém i punonjésve pér administratén e Bashkisé
Patos, njésité administrative pjesé pérbérése té saj (Ruzhdie dhe Zharréz), si dhe
institucionet né varési té késaj bashkie.

Procesi i inspektimit té thelluar, ka filluar me paragitjen né subjekt, té grupit té punés, té
ngarkuar nga Komisioneri pér kryerjen e inspektimit, me pérbérje Luiseda Zhapa, me
detyré Drejtor i Inspektimit dhe Hetimit Administrativ, Sabina Lico dhe Ledina Zhupa,
me detyré Inspektore prané Drejtorisé sé Pérgjithshme té Inspektimit dhe Mbikéqyrjes,
dokumentuar né procesverbalin e datés 20.10.2025, “Procesverbal pér fillimin e
procesit té inspektimit”, t& nénshkruar nga grupi i punés dhe pérfagésuesja e njésisé sé
burimeve njerézore té institucionit.

Administrimi i té dhénave dhe grumbullimi i dokumentacionit né subjekt u realizua
sipas objektit té& inspektimit, njoftuar institucionit me shkresén nr. 825/1 prot., daté
22.9.2025, “Njoftim pér fillimin e inspektimit té thelluar, né lidhje me zbatimin e
legjislacionit té shérbimit civil gjaté zhvillimit t& procedurés sé konkurrimit pér
plotésimin e tre pozicioneve vakante té kategorisé ekzekutive, né institucionin e
Bashkisé Patos ™.

Grupi i punés, me ané té procesverbalit t¢ datés 21.10.2025, “Procesverbal pér
administrimin e dokumentacionit”, administroi prané institucionit aktet administrative,
té paragitura si mé poshté:

- Strukturén organizative dhe analitike té Bashkisé Patos, e cila éshté né fuqi pér
vitin 2025, miratuar me vendim nr. 236, (4365 prot.,) daté 10.12.2024, té
Krytarit té Bashkisé Patos;

- Listéprezencén dhe listé pagesén e punonjésve té institucionit pér muajin shtator
2025;

- Planin vjetor té pranimit pér vitin 2025, miratuar me aktin nr. 620, daté
27.2.2025, té Drejtorisé sé Burimeve Njerézore dhe Legjislacionit;

- Formularét e pérshkrimit té punés pér pozicionet e punés: “Specialist Jurist”,
“Specialist i Rekrutimit dhe Mbajtjes sé Regjistrit té Personelit” dhe “Specialist
i Arsimit Parashkollor”, t& pérfshira né procesin e konkurrimit népérmjet
lévizjes paralele dhe pranimit né shérbimin civil;

- Vendimin nr. 25 prot., dat€ 6.1.2025, “Pér ngritjen e Komiteti té Pérhershém té
Pranimit, pér vitin 2025”, t&€ Kryetarit t€ Bashkisé Patos;

- Dosjet me dokumentacionin e dorézuar nga kandidatét pjesémarrés né
procedurén e konkurrimit pér ploté€simin e pozicioneve “Specialist Jurist”,
“Specialist i Rekrutimit dhe Mbajtjes sé Regjistrit té Personelit” dhe “Specialist
i Arsimit Parashkollor”, prané Bashkisé Patos;

- Dokumentacionin e ploté t¢ administruar né dosjen e konkurrimit, né té cilin
materializohet procedura e ndjekur pér plotésimin e pozicioneve vakante né
fjalé, prané institucionit té Bashkisé Patos, duke filluar me aktet qé
materializojné publikimin e vendit vakant; procedurén e konkurrimit té ndjekur
né té gjitha fazat e saj; raportin e KPP-sé.

Metodologjia e pérdorur pér sistemimin dhe analizén e informacionit té
mbledhur, né pérputhje me objektin e inspektimit

Grupi i punés ka zgjedhur si metodé pune verifikimin né vend té té gjitha akteve
administrative té pérmendura mé sipér, si dhe té ¢cdo dokumenti tjetér t¢ domosdoshém
pér realizimin e objektit té inspektimit. Ky dokumentacion administrohet né arkivin e
institucionit, si dhe né Drejtoriné e Burimeve Njerézore dhe Legjislacionit.

Né zbatim té urdhrit té inspektimit, fillimisht u realizua njé takim me Drejtoreshén e
Burimeve Njerézore dhe Legjislacionit znj. Juela Shpata gjaté té cilit u diskutua pér
objektin e inspektimit, hapat gé do té ndigen nga inspektorét pér realizimin e kétij
objekti, si dhe u ra dakord né lidhje me dokumentacionin shkresor q€ duhej t’i vihej né
dispozicion grupit t& punés, sipas urdhérit té inspektimit té dérguar prané institucionit
me shkresén nr. 825/1 prot., daté 22.9.2025, t¢ Komisionerit pér Mbikéqyrjen e
Shérbimit Civil.

| gjithé materiali gé pérmbanin kéto akte, u grupua dhe u sistemua né ményré analitike,
e mbi kété bazé u nxorrén edhe konkluzionet pérmbledhése pér objektin e verifikimit,
duke parashtruar rrethanat konkrete, e duke analizuar procedurat pérkatése, si dhe duke
pércaktuar ményrén si duhej trajtuar procesi, shogéruar edhe me masat pér rivendosjen e
gjendjes sé ligjshmérisé.

V.

Situata e administrimit té burimeve njerézore né momentin e mbikéqyrjes

Né momentin e inspektimit, institucioni i Bashkisé Patos funksionon mbi bazén e
strukturés organizative té miratuar me Vendimin nr. 236, (nr. 4365 prot.),
daté 10.12.2024, té Kryetarit té Bashkisé Patos, “Pér miratimin e strukturés, organikén e
kategorité, klasat e pagave pér c¢do pozicion té shérbimit civil té administratés sé
bashkisé dhe njésive e institucioneve buxhetore né varési té Bashkisé Patos pér vitin
20257,

Nga analiza e strukturés gé éshté né fugi né momentin e inspektimit, rezulton se,
institucioni i mbikéqyrur ka gjithsej 81 pozicione pune té miratuara pér aparatin e
bashkisé dhe njésité administrative Zharrés dhe Ruzhdie. Bazuar né funksionet gé ato
Kryejné, situata paragitet si mé poshté:

o 1 pozicion pune, funksionar i zgjedhur, (Kryetari).

o 5 pozicione pune, funksionaré kabineti, (Nénkryetar, Drejtor Kabineti, Késhilltar i
Kryetarit pér Infrastrukturén dhe Sekretar i Késhillit Bashkiak).

o 11 pozicione pune, punonjés administrativé, (té cilét kryejné funksione jashté
shérbimit civil, pér té cilét marrédhénia juridike e punés rregullohet sipas
dispozitave té parashikuara né Kodin e Punés dhe ligjet organike).

e 64 pozicione pune jané pjesé e shérbimit civil

Duke vlerésuar Kklasifikimin e pozicioneve té shérbimit civil, sipas pércaktimeve té nenit
19, té ligjit nr. 152/2013 “Pér népunésin civil”’, t& ndryshuar dhe vendimit nr. 142, daté
12.3.2014, té Késhillit t&¢ Ministrave “Pér pérshkrimin dhe klasifikimin e pozicioneve té
punés né institucionet e administratés shtetérore dhe institucionet e pavarura’, |
ndryshuar, 64 pozicionet e punés, pjesé e shérbimit civil né administratén e Bashkisé
Patos, paragiten né kété raport:

e Népunés civilé té kategorisé sé larté drejtuese - 1 pozicion pune, gé i pérket
pozicionit té punés “Sekretar i Pérgjithshém”.

e Népunés civilé té kategorisé sé mesme drejtuese - 6 pozicione pune, té cilat i
pérkasin pozicionit “Drejtor Drejtorie”.

e Népunés civilé té kategorisé sé ulét drejtuese - 15 pozicione pune, té cilat i
pérkasin pozicionit “Pérgjegjés Sektori”.

e Népunés civilé té kategorisé ekzekutive - 42 pozicione pune, té cilat i pérkasin
pozicionit “Specialist”.

Né momentin e inspektimit rezultojné té plotésuar 56 pozicione pune né shérbimin
civil, ndérsa 8 pozicione pune rezultojné vakante béhet fjalé pér pozicionet “Sekretar i
Pérgjithshém” dhe “Specialist”.

V.

Plani vjetor i pranimit né shérbimin civil

Administrimi i shérbimit civil pér té gjithé institucionet e administratés shtetérore
bazohet né planin vjetor té pranimit né shérbimin civil, né zbatim té pikés 2, té nenit 18,
té ligjit nr.152/2013, “Pér népunésin civil”, t€ ndryshuar, si dhe t€ Vendimit nr. 108,
daté 26.2.2014, té Késhillit t¢ Ministrave, “Pér planin vjetor té pranimit né shérbimin
civil”, né t€ cilin jané pércaktuar procedurat e hollésishme pér pérgatitjen, miratimin,
afatin e miratimit dhe ményrén e bérjes publike té planit vjetor té€ punésimit.

Pérgatitja e tij né ményré té detajuar dhe né pérputhje me kérkesat ligjore, pérbén njé
garanci pér zhvillimin e gjithé procedurave té konkurrimit. Duke vazhduar mé tej, né
zbatim té detyrimeve t& nenit 18, té Ligjit nr. 152/2013, “Pér népunésin civil”, i
ndryshuar, ku pércaktohet se; “........ dhe cdo institucion i pavarur, jo mé voné se muaji
shkurt, miratojné planet e veta té pranimeve vjetore.....”, institucioni duhet t€ miratojé
planin vjetor té pranimit pér pozicionet e lira pjesé e shérbimit civil, né bazé té té cilave
administrohet i gjithé procesi i rekrutimit.

Kéto dispozita pércaktojné se, institucionet e pavarura, né pérgatitjen e planit vjetor té
pranimit né shérbimin civil, duhet té kené parasysh népunésit gé¢ mbushin moshén pér
pensionin e ploté té plegérisé, krijimin e vendeve té reja té punés pjesé e shérbimit civil
pér shkak té ndryshimit té strukturés, si dhe krijimin e vendeve té lira pér arsye té tjera,
té cilat publikohen né portalin: “Agjencia Kombétare e Punésimit dhe Aftésive”, né
fagen zyrtare té internetit dhe né stendat pér njoftime publike té institucionit.

Pér vitin 2025, me aktin nr. 620 prot., daté 27.02.2025, “Plani vjetor i pranimit né
shérbimin civil pér Bashkiné Patos pér vitin 20257, té hartuar nga njésia pérgjegjése dhe
té miratuar nga Kryetari, institucioni ka miratuar planin vjetor té pranimit, né bazé té té
cilit jané parashikuar pér t’u zhvilluar procedurat e konkurrimit pér 13 pozicione pune
té lira, té ndara sipas kategorive:

- 1 pozicion pune i kategorisé sé nivelit té larté drejtues;

- 1 pozicion pune i kategorisé sé nivelit té mesém drejtues;
- 1 pozicion pune i kategorisé sé nivelit té ulét drejtues;

- 10 pozicione pune té kategorisé ekzekutive.

Me tej, me aktin nr. 620/3 prot., daté 1.7.2025, “Plani vjetor i pranimit né shérbimin
civil pér Bashkiné Patos pér vitin 2025, i ndryshuar”, té hartuar nga njésia pérgjegjése
dhe té miratuar nga Kryetari, ka ndryshuar plani i pranimit né shérbimin civil pér vitin
2025, si pasojé e lévizjes sé népunésve civil né institucion. Referuar ndryshimeve né
planin e pranimit jan€ parashikuar pér t’u zhvilluar procedurat e konkurrimit pér 11
pozicione pune, té ndara sipas kategorive:

- 1 pozicion pune i kategorisé sé nivelit té larté drejtues;
- 1 pozicion pune té kategorisé sé nivelit t&¢ mesém drejtues;
- 1 pozicion pune i kategorisé sé nivelit té ulét drejtues;

- 8 pozicione pune té kategorisé ekzekutive.

Né vijim, plani i pranimit né shérbimin civil pér vitin 2025, ka ndryshuar sérisht, me
aktin nr. 620/4 prot., daté¢ 10.9.2025, “Plani vjetor i pranimit né shérbimin civil pér
Bashkiné Patos pér vitin 2025, i ndryshuar”, t€ hartuar nga njésia pérgjegjése dhe té
miratuar nga Kryetari, ku jané planifikuar pér t’u zhvilluar procedurat e konkurrimit pér
tre mujorin e fundit té vitit 2025, pér 11 pozicione pune té lira té ndara, paragitur sipas
kategorive:

- 1 pozicion pune i kategorisé sé nivelit té larté drejtues;

- 2 pozicione pune té kategorisé sé nivelit té mesém drejtues;
- 1 pozicion pune i kategorisé sé nivelit té ulét drejtues;

- 6 pozicione pune té kategorisé ekzekutive.

Njésia pérgjegjése e institucionit, né rastet kur ka lindur nevoja e zhvillimit té
procedurave té konkurrimit pér pozicione té krijuara té lira pas miratimit té planit vjetor
té rekrutimit, ka marré masa pér reflektimin e vakancés népérmjet ndryshimit té planit
vjetor sipas kérkesave té akteve pérkatése nénligjore, megjithése konstatohet ndonjé
rast, kur pozicionet e shpalluara pér nevoja té institucionit, nuk jané reflektuar né
ndryshimin e planit té rekrutimit. Konkretisht, béhet fjalé pér pozicionin “Specialist i
Arsimit Parashkollor”.

Pér kété arsye, né té ardhmen nga ana e njésisé pérgjegjése duhet té tregohet kujdes qé
té pasqyrohen né planin e rekrutimit té gjitha pozicionet vakante gé mund té krijohen
gjaté vitit.

Konkluzion: Né lidhje me sa mé sipér, sjellim né vémendje té njésisé pérgjegjése té
institucionit, se duhet té tregojé kujdes né pérgatitjen e planit té nevojave pér rekrutim,
né pérputhje me pércaktimet e Vendimit nr. 108, daté 26.02.2014, t& Kaéshillit té
Ministrave, “Pér planin vjetor té pranimit né shérbimin civil”, me géllim qé t€ ndihmojé
plotésimin e nevojave té institucionit, duke pérfshiré né kété akt, edhe pozicionet e reja
vakante qé mund té krijohen gjaté vitit, si pasojé e mobilitetit té népunésve né shérbimin
civil.

VI.  Plotésimi i pozicioneve té lira né shérbimin civil né nivelin ekzekutiv

Bazuar né kreun IV, V dhe VI, té ligjit nr. 152/2013, “Pér népunésin civil”, i ndryshuar,
pozicionet e lira pjesé e shérbimit civil, plotésohen vetém népérmjet procedurave té
konkurrimit dhe njési pérgjegjése pér realizimin e procedurave té konkurrimit, éshté
njésia e burimeve njerézore té institucionit.

Plotésimi i vendeve té lira né kategoriné ekzekutive né shérbimin civil népérmjet
konkurrimit té hapur, rregullohet nga ligji nr. 152/2013, “Pér népunésin civil”, i
ndryshuar (Kreu IV, “Pranimi né shérbimin civil”, nenet 20, 21, 22, 23 e 25); Vendimi
nr. 243, daté 18.3.2015, i Késhillit t¢ Ministrave, “Pér pranimin, lévizjen paralele,

periudhén e provés dhe emérimin né kategoriné ekzekutive”, i ndryshuar, si dhe
Udhézimi nr. 2, daté 27.3.2015, i Departamentit té Administratés Publike, “Pér
procesin e plotésimit t& vendeve té lira né shérbimin civil népérmjet procedurés sé
lévizjes paralele, ngritjes né detyré pér kategoriné e mesme dhe té ulét drejtuese dhe
pranimin né shérbimin civil né kategoriné ekzekutive népérmjet konkurrimit té hapur”,
té cilit i referohemi pér analogji.

Dispozitat ligjore si mé sipér, pércaktojné rregullat procedurale té konkurrimit, pér
plotésimin e pozicioneve té punés né nivelin ekzekutiv, sipas té cilave, pér plotésimin e
vendeve té lira né kété rast, fillimisht organizohet procedura e lévizjes paralele, e mé
pas, nése mbeten pozicione té lira, pas aplikimit té procedurés sé lévizjes paralele, njésia
pérgjegjése, 1 plotéson ato me anén e procedurés pér pranimin né shérbimin civil né
kategoriné ekzekutive.

Grupi i punés, verifikoi né ményré té hollésishme té gjithé hapat proceduralé qé ka
ndjekur institucioni, pér menaxhimin e procesit té€ konkurrimit, ndér té cilat:

1. Shpalljen e konkurrimit pér vendin e liré né fagen zyrtare té Agjencisé Kombétare
té Punésimit dhe Aftésive, si dhe né fagen zyrtare té institucionit;

2. Verifikimin paraprak nga njésia pérgjegjése, nése kandidatét i plotésojné ose jo
kérkesat e pérgjithshme dhe ato té posagme sipas shpalljes sé konkurrimit;

3. Vlerésimin e kandidatéve nga Komiteti i Brendshém pér Lévizjen Paralele dhe
Komiteti i Pérhershém i Pranimit, i cili pérfshin vlerésimin e jetéshkrimit té
kandidatéve, testimin me shkrim dhe vlerésimin e intervistés sé strukturuar me
gojé;

4. Shpalljen e listés sé fituesve, administrimin e késaj liste nga njésia pérgjegjése dhe
nxjerrjen e aktit t& emérimit né shérbimin civil pér kandidatét fitues.

Nga verifikimi i akteve, té cilat materializojné procedurat e konkurrimit té shpallura nga
njésia pérgjegjése prané institucionit, pér plotésimin e vendeve té lira né kategoriné
ekzekutive, konstatohet se pér pozicionet e shpallura gé jané objekt inspektimi, éshté
vepruar si mé poshté:

v/ Eshté béré shpallja _né grup pér plotésimin e 3 pozicioneve té kategorisé
ekzekutive “Specialist Jurist”, “Specialist i Rekrutimit dhe Mbajtjes sé Regjistrit té
Personelit” dhe “Specialist i Arsimit Parashkollor”, prané Bashkisé Patos, pér tu
plotésuar pérmes procedurés sé lévizjes paralele/pranimit né shérbimin civil, né
portalin “Agjencia Kombétare e Punésimit dhe Aftésive”, si dhe né Fagen Zyrtare té

bashkisé, shkresa nr. 1899 prot., daté 20.6.2025, e njésisé pérgjegjése.

Né pérmbajtje té shpalljes jané pércaktuar pozicionet e kategorisé ekzekutive, pér té
cilat do té zhvillohet konkurrimi; pérshkrimi pérgjithésues i pozicioneve té punés;
kriteret e pérgjithshme; kérkesat specifike t& pranimit né shérbimin civil (arsimi i
larté pérkatés); dokumentacionin gé do té paragitet; datén pér paragitjen e
aplikimit; datén e zhvillimit t& konkurrimit; datén pér shpalljen e rezultateve pas

verifikimit paraprak; ményrén e vlerésimit dhe njohurité, aftésité apo cilésité gé do
té vlerésohen né konkurrim.

Konstatohet se, né formularin e shpalljes sé pozicionit ka njé fushé té gjeré té
legjislacionit mbi té cilin do té testohet kandidati, ku disa prej tyre nuk pérputhen
me pozicionin ku konkurron kandidati.

Né kéto kushte, né vijim, njésia pérgjegjése né bashképunim me eprorin direkt té
pozicionit vakant, duhet gé né shpallje té pércaktojné garté fushat e njohurive ku do
té testohen kandidatét, né mbéshtetje té pérshkrimit té punés pér pozicionin vakant,
me géllim g&, vlerésimi i kandidatéve té jeté sa mé real dhe objektiv.

v" Me vendimin nr. 25 prot., daté 6.1.2025, “Pér ngritjen e Komitetit té Pérhershém té
Pranimit pér vitin 2025, t€ Kryetarit, jané pércaktuar anétarét e Komitetit té
Pérhershém té Pranimit, me pérbérje 3 népunés civil té institucionit dhe dy eksperté
té fushés té cilét do té zévéndésohen sipas njohurive té kérkuara pér pozicionin
vakant té shpallur.

Né vijim, me vendimin nr. 1899/3 prot., daté 14.7.2025, “Pér ngritjen e Komitetit
té Pérhershém té Pranimit dhe té Komisionit té Brendshém”, t& Kryetarit, jané
formuar dy organet Komiteti i Pérhershém i Pranimit dhe Komisioni i Brendshém
pér Lévizjen Paralele, né njé akt té vetém.

Né kéto kushte, njésia pérgjegjése, duhet té kété né vémendje se, akti pér krijimin e
secilit organ dhe vlerésimi gjaté procedurés sé konkurrimit duhet té jené
individual, pasi, elementét e aktit administrativ pér ngritjen e KPP dhe KBLP jané
té ndryshém sa i takon bazés ligjore ku mbéshtet krijimi i tyre, si dhe pérbérjes sé
kétyre organeve, e po késhtu edhe vlerésimet qé ato do té kryejné.

Sa i takon pérbérjes sé kétyre organeve, rezulton se, Komiteti i Pérhershém i
Pranimit éshté krijuar me 3 anétaré pérfagésues té institucionit (punonjésit J.
Shpata; E. Goxhaj: N. Hazizaj), dy eksperté té jashtém té fushés sé vlerésimit té
pozicionit gé zhvillohet procedura konkurruese, (znj. Z. Velcani dhe znj. E. Cepele)
dhe dy anétar zévéndésues té ekspertéve té jashtém, (znj. 1. Shehu dhe znj. V. Zeqo),
né pérputhje me pércaktimet e parashikuara né kreun IIl, pikat 3, 5, 6, 7, 8, té
VKM-sé nr. 243, daté 18.03.2015, e ndryshuar.

Ndérsa, né pérbérje t¢é KBLP, jané 3 anétaré, (punonjésit J. Shpata né cilésiné e
eprorit direkt; O. Duda dhe N. Hazizaj, si anétaré té zgjedhur nga titullari i
institucionit, népunés né kategoriné e ulét drejtuese), konstatohet se, pérbérja e
Komisionit éshté né pérputhje me pércaktimet e pikés 12, té kreut VII, t¢ VKM-sé
nr. 243, daté 18.03.2015, e ndryshuar.

Referuar dispozitave ligjore té sipércituara, ekspertét duhet té zgjidhen nga njésia
pérgjegjése, pér secilén KPP, duke pasur né konsideraté karakteristikat e secilit

grup pozicionesh, pér té cilét do té zhvillohet procedura e konkurrimit. Sipas
legjislacionit gé rregullon kété fushé, ata zgjidhen nga pedagogét e universiteteve
apo institucioneve té tjera té arsimit té larté, ekspertét e licencuar té fushave té
ndryshme apo ekspertét gé vijné nga profesionet e rregulluara dhe gé kané té
paktén 5 (pesé) vjet eksperiencé né até pozicion pune/profesion.

Pas verifikimit paraprak nga njésia pérgjegjése, lista me kandidatét e kualifikuar
éshté dérguar pér tu shpallur né portalin AKPA, pérmes postés elektronike e-mail,
daté 1.7.2025, ndérsa nuk provohet se éshté shpallur edhe né Fagen Zyrtare té
institucionit, pasi nuk éshté printuar shpallja pér tu sistemuar né dosjen e
konkurrimit. Gjithashtu né fagen e institucionit éshté e véshtiré pér tu verifikuar
nése éshté publikuar, nisur nga fakti se, té gjitha njoftimet e institucionit jané né njé
rubriké “Njoftime”.

Njésia pérgjegjése, né kété fazé té konkurrimit, ka nxjerré aktin nr. 1899/1 prot.,
daté 1.7.2025, “Njoftim pér emrat e kandidatéve té shpallur fitues pér fazén e paré
té konkurrimit pér lévizje paralele”, né pérmbajtje té sé cilit rezulton se, né fazén e
lévizjes paralele &shté kualifikuar 1 kandidat (O. Hoxha), pér pozicionin
“Specialist i Rekrutimit dhe Mbajtjes sé Regjistrit té Personelit”, pér 2 pozicionet e
tjera nuk ka pasur kandidaté pér kété fazé té konkurrimit.

Né vijim té vendimit jané pasqyruar hapat e ndjekur gjaté procedurés sé rekrutimit pér
secilén fazé té konkurrimit, até té lévizjes paralele dhe pranimit né shérbimin civil, pér
pozicionet objekt inspektimi:

a. Procedura e ndjekur gjaté fazés sé lévizjes paralele, pérmes sé cilés éshté
plotésuar pozicioni “Specialist 1 Rekrutimit dhe Mbajtjes sé Regjistrit té
Personelit”, né Bashkiné Patos

Né kreun VII, pika 6, t¢ VKM-sé nr. 243, daté 18.3.2015, “Pér pranimin, [évizjen
paralele, periudhén e provés dhe emérimin né kategoriné ekzekutive”, e ndryshuar,
pércaktohet se, konkurrimi zhvillohet né dy faza:

a)

b)

verifikimin e kandidatéve, té cilét pérmbushin kushtet e lévizjes paralele dhe
kérkesat e vecanta té pércaktuara né shpalljen pér konkurrim;

vlerésimin e kandidatéve, ku pérfshihen vlerésimi i pérvojés né puné, trajnimet,
kualifikimet e lidhura me fushén pérkatése, si dhe vlerésimet pozitive dhe intervista
e strukturuar me gojé.

Sipas pikés 7, té kétij kreu, njésia e burimeve njerézore, né bazé té dokumentacionit
té paragitur, jo mé voné se 2 (dy) dité kalendarike nga data e mbylljes sé pranimit té
tyre, bén verifikimin paraprak té kandidatéve qé pérmbushin kushtet e lévizjes
paralele dhe kérkesat e veganta té pércaktuara né shpalljen pér konkurrim.

Né plotésim té kétij detyrimi ligjor, njésia pérgjegjése ka kryer verifikimin paraprak
té kandidatéve dhe me aktin nr. 1899/1 prot., daté 1.7.2025, “Njoftim pér emrat e
kandidatéve té shpallur fitues pér fazén e paré té konkurrimit pér lévizje paralele”,
pér fazén e l1évizjes paralele, pér pozicionin “Specialist i Rekrutimit dhe Mbajtjes sé
Regjistrit  té Personelit”, &shté kualifikuar kandidatja Ortensia Hoxha,
(administruar dokumentacioni i dorézuar nga kandidati né dosjen e konkurrimit).
Rezulton se kandidaté té s’kualifikuar nuk ka pasur.

v’ Sipas procesverbalit nr. 1899/5 prot., daté 17.7.2025, konstatohet se, KBLP éshté
mbledhur pér té hartuar pyetjet e intervistés sé strukturuar me gojé, dhe jané
hartuar 10 pyetje, té cilat jané nga fusha e njohurive té kérkuara né shpalljen e
pozicionit vakant, sipas pércaktimit té pikés 16, kreu VII, i VKM-sé nr. 243, daté
18.3.2015, e ndryshuar.

v' Kandidatja e kualifikuar, né datén 18.7.2025, ora 10:00, éshté paraqitur pér
zhvillimin e intervistés sé strukturuar me gojé, dokumentuar né procesverbalin
nr.1899/6 prot., daté 18.7.2025, té hartuar nga KBLP. Mungon celsi i pérgjigjeve té
testit.

v Anétarét e Komisionit té Brendshém pér Lévizjen Paralele kané nénshkruar
deklaratat e paanésisé.

v" Rezulton se, éshté nénshkruar deklarata e pranimit ose jo té regjistrimit me zé té
intervistés me gojé, ku kandidatja O. Hoxha ka zgjedhur t€ mos regjistrohet gjaté
intervistés.

v Referuar pikés 17 dhe 18, t& kreut VII, t8 VKM-sé nr. 243, daté 18.3.2015, e
ndryshuar, anétarét e KBLP kané kryer vlerésimin e kandidates né pérfundim té
intervistés sé strukturuar me gojé, dokumentuar né procesverbalin nr. 1899/6 prot.,
daté 18.7.2025. Rezulton se, kandidatja O. Hoxha ka marré né total 89.6 piké, duke
u kualifikuar si fituese.

v" Me aktin nr. 1899/13 prot., daté 24.7.2025, té njésisé pérgjegjése, kandidatja fituese
éshté njoftuar pér rezultatin e vlerésimit dhe éshté ftuar pér té nénshkruar
deklaratén pér pranimin e pozicionit té punés.

v N& vijim, né datén 24.7.2025, kandidatja fituese ka pranuar pozicionin “Specialist
[ Rekrutimit dhe Mbajtjes sé Regjistrit té Personelit” dhe me vendimin nr. 124,
(nr.1899/15 prot.), daté 28.7.2025, té Kryetarit, éshté eméruar né kété pozicion
pune.

Konkluzion: Né pérfundim té vlerésimit té késaj procedure konkurrimi, Komisioneri
vleréson se veprimet e aktoréve qé kané marré pjesé né kété proces jané né pérputhje
me ligjin. Disa momente parregullsie, qé jané konstatuar né pjesén arsyetuese té cilat
géndrojné né: 1) hartimin e njé akti individual pér ngritjen e organeve té vlerésimit

(KBLP apo KPP); 2) dokumentimin dhe administrimin né dosjen e konkurrimit té
akteve té dérguara pér publikim prané AKPA dhe né fagen zyrtare WEB té institucionit,
né té gjitha fazat e konkurrimit; si dhe 3) hartimin e celsit té pérgjigjeve té intervistés sé
strukturuar me gojé, nuk jané té asaj natyre gé té sjellim paligjshméri té gjithé procesit
té rekrutimit. Njésia pérgjegjése duhet ti kété né vémendje ato gjaté zhvillimit té
procedurave té rekrutimit né té ardhmen.

b. Procedura e ndjekur gjaté fazés sé pranimit né shérbimin civil, pér plotésimin
e pozicioneve “Specialist Jurist” dhe “Specialist i Arsimit Parashkollor”, né
Bashkiné Patos

Né kreun 111, pikat 1 dhe 2, t6 VKM-sé nr. 243, daté 18.3.2015, “Pér pranimin, [évizjen
paralele, periudhén e provés dhe emérimin né kategoriné ekzekutive”, e ndryshuar,
pércaktohet se, konkurrimi zhvillohet né dy faza:

a) Verifikimi paraprak, i cili ka pér géllim té verifikojé nése kandidatét
plotésojné kérkesat e pérgjithshme dhe ato té vecanta, té pércaktuara né
shpalljen pér konkurrim;

b) Vlerésimi i kandidatéve.

Faza e paré, ajo e verifikimit paraprak té kandidatéve, kryhet nga njésia pérgjegjése,
né bazé té dokumentacionit té paragitur, jo mé voné se 16 (gjashtémbédhjeté) dité
kalendarike nga data e mbylljes sé pranimit té tyre. Pasi bén verifikimin paraprak té
kandidatéve, gqé pérmbushin kérkesat e pérgjithshme dhe té vecanta, té pércaktuara
né shpalljen pér konkurrim, kandidatét gé plotésojné kriteret listohen sipas rendit
alfabetik, dhe lista publikohet prané AKPA-sg, né fagen zyrtare té institucionit dhe
né stendat e informimit.

Ndérsa, vlerésimi i kandidatéve i cili kalon né tre procese, vlerésimi me shkrim,
vlerésimi i jetéshkrimit dhe vlerésimi i intervistés sé strukturuar me gojé, jané detyra
ekskluzive té Komiteteve, té ngritura né secilén proceduré konkurrimi.

v" Nga dokumentacioni i administruar né dosjen e konkurrimit pér plotésimin e
pozicioneve “Specialist Jurist” dhe “Specialist i Arsimit Parashkollor”, né
Bashkiné Patos, rezulton se, pér pozicionin “Specialist i Arsimit Parashkollor” kané
aplikuar pér fazén e pranimit né shérbimin civil 2 kandidaté F. Xoxi dhe E. Ruko,
ndérsa pér pozicionin “Specialist Jurist”, nuk ka pasur kandidaté.

v N& procesverbalin nr. 1899/7 prot., daté 21.7.2025, rezulton se, KPP éshté mbledhur
pér té hartuar pyetjet e testimit me shkrim dhe konstatohet se, jané hartuar 10 pyetje,
té cilat jané nga fusha e njohurive té kérkuara né shpalljen e pozicionit vakant, sipas
pércaktimit té pikés 9, kreu 1V, i VKM-sé nr.243, daté 18.3.2015, e ndryshuar.

v' Kandidatét e kualifikuar, né datén 22.7.2025, ora 11.00, jané paraqitur pér
zhvillimin e testimit me shkrim, dokumentuar né procesverbalin nr.1899/9 prot.,

Adresa: Rr. “Abdi Toptani”, ish-Hotel Drini, Tirang, Tel: 00355 4268141, Web: www.kmshc.al, E-mail: info@kmshc.al 12



http://www.kmshc.al/
mailto:info@kmshc.al

daté 22.7.2025, té hartuar nga KPP. Né té njéjtin procesverbal, anétarét e KPP kané
pasqyruar vlerésimin me piké pér fazén e testimit me shkrim, ku kandidatja F. Xoxi
ka marré 49 piké dhe E. Ruko ka marré 28 piké.

Ndérsa, sipas té dhénave té pasqyruara né procesverbal, pér secilén kandidate éshté
kryer vlerésimi i jetéshkrimit F. Xoxi vlerésuar me 10 piké dhe E. Ruko vlerésuar
me 5 pikeé.

v' ME tej, rezulton se, KPP é&shté mbledhur pér hartimin e pyetjeve té intervistés sé
strukturuar me gojé, té cilat jané pérzgjedhur brenda fushés sé njohurive té kérkuara
né shpalljen e pozicionit, (procesverbali nr. 1899/8 prot., daté 22.7.2025).

Né procesverbalin nr.1899/9 prot., daté 22.7.2025, té hartuar nga KPP, rezulton se,
kandidatét né kété fazé té konkurrimit, gé éshté intervista e strukturuar me gojé, jané
vlerésuar: me 20 piké kandidatja F. Xoxi dhe me 15 piké, kandidatja E. Ruko.

v" Vlerésimet e kandidatéve nga KPP, pér fazén e testimit me shkrim dhe fazén e
testimit me gojé jané kryer né njé procesverbal té pérbashkét, nga secili anétar i
Komitetit, duke mos ndjekur kérkesat e parashikuara né kreun 1V, “Konkurrimi”, té
VKM-sé nr. 243, daté 18.03.20215, e ndryshuar, e cila pércakton se, kandidatét
vlerésohen né testimin me shkrim, nése kalojné pragun e mbi 30 pikéve, kalojné né
fazén e vlerésimit té jetéshkrimit dhe vetém nése kalojné pragun e 45 pikéve né kété
fazé té vlerésimit (me shkrim + jetéshkrimi), kalojné né intervistén e strukturuar me

gojé.

Referuar dokumentacionit té administruar né dosjen e konkurrimit konstatohet se, né
kundérshtim me pércaktimet e aktit nénligjor té sipércituar, éshté kualifikuar pér té
marré pjesé né fazén e intervistés sé strukturuar me gojé edhe kandidatja E. Ruko, e
cila né testimin me shkrim é&shté vlerésuar me 28 piké dhe me 5 piké pér vlerésimin
e jetéshkrimit, duke mos e kaluar pragun e nevojshém té pikéve pér tu kualifikuar né
kété fazé té konkurrimit.

v Né pérfundim té vlerésimit, Komiteti i Pérhershém i Pranimit, me aktin nr. 1899/11
prot., daté 23.7.2025, ka hartuar listén fituese pér rezultatin e procedurés pranim né
shérbimin civil, duke renditur kandidate fituese F. Xoxi, me 83 piké.

v’ Sipas pikés 15, té kreut 1V, t& VKM-sé nr. 243, daté 18.3.2015, e ndryshuar,
kandidatja E. Ruko, gé ka marré mé pak se 70 piké (70% té pikéve), éshté njoftuar
individualisht nga njésia pérgjegjése, pérmes postés elektronike.

v Né referim té pikés 17, té kreut 1V, t&é VKM-sé nr. 243, daté 18.3.2015, e ndryshuar,
njésia pérgjegjése ka ftuar kandidaten fituese F. Xoxi, pér té pranuar pozicionin
“Specialist i Arsimit Parashkollor”, akti nr. 1899/13 prot., daté 24.7.2025, i njésisé

pérgjegjése.

v Pasi éshté shpallur lista e fituesit, né portalin AKPA, éshté dérguar pér publikim

emri i kandidates fituese. Gjaté verifikimit té dosjes sé konkurrimit, u konstatua se,
né zbatim té pikés 19, té kreut 1V, té Vendimit nr. 243, daté 18.03.2015, té Késhillit
té Ministrave, “Pér pranimin, lévizjen paralele, periudhén e provés dhe emérimin
né kategoriné ekzekutive”, ku parashikohet se: “Njésia pérgjegjése, pas marrjes sé
miratimit zyrtar nga kandidati fitues, nxjerr aktin e emérimit, drejtuar kandidatit
dhe institucionit té pérzgjedhur”, njésia pérgjegjése ka nxjerré aktin e emérimit nr.
23 (nr. 1899/14 prot), daté 28.7.2025, pér emérimin né pozicionin “Specialist i
Arsimit Parashkollor”, t€ kandidates fituese Fatjona Xoxi.

Né kushtet, kur nuk u bé i mundur verifikimi i publikimit né fagen zyrtare té
institucionit apo né stendat e informimit té publikut, pér secilén fazé té procedurés
sé konkurrimit, njésia pérgjegjése gjaté procesit té rekrutimit, duhet gé ti pérfshijé
kéto akte si pjesé e dosjes sé konkurrimit, pér efekt provues, se procedura né secilén
fazé té saj éshté ndjekur ashtu si e parashikon ligji dhe aktet nénligjore.

Konkluzion: Nga sa u analizua mé sipér, rezulton se, gjaté realizimit té procedurave té
konkurrimit pér plotésimin e dy pozicioneve vakante né kategoriné ekzekutive
“Specialist Jurist” dhe “Specialist i Arsimit Parashkollor”, jané konstatuar disa
mangési, té evidentuara gjaté zhvillimit té fazés sé konkurrimit, té cilat vlerésohet se
nuk jané té njé natyre té tillé, gé té sjellin pavlefshméri té gjithé procesit té konkurrimit.

Parregullsité e evidentuara né secilén fazé té konkurrimit, jané detyrim pér tu ndjekur
dhe zbatuar nga njésia pérgjegjése dhe anétarét e Komiteteve, né té gjitha procedurat gé
do té zhvillohen né vijim, pér lévizjen paralele/pranimin né kategoriné ekzekutive.

Pér kété arsye, njésia pérgjegjése, prané Bashkisé Patos, duhet té kujdeset pér
respektimin e kérkesave té méposhtme gjaté zhvillimit té konkurrimeve né té ardhmen:

Té tregojé kujdes né pérfshirjen né planin vjetor pér rekrutim, edhe té pozicioneve té
reja vakante, gé mund té krijohen gjaté vitit kalendarik, né pérputhje me pércaktimet
e Vendimit nr. 108, daté 26.02.2014, té Késhillit t¢ Ministrave, “Pér planin vjetor té
pranimit né shérbimin civil”, pér plotésimin e tyre sipas procedurave té
parashikuara né institutin e rekrutimit, me qéllim plotésimin e nevojave té
institucionit.

Né bashképunim me eprorin e pozicionit vakant, duhet gé né shpalljen e pozicionit
té liré té pércaktojné qarté fushén e legjislacionit né té cilin do té zhvillohet testimi i
kandidatéve, me géllim gé testimi i tyre t€ béhet vetém pér fusha, té cilat diktohen
nga pozicioni i punés, ku ato konkurrojné, né ményré gé, nga njéra ané kandidatét té
mos vendosen né kushte jo té favorshme dhe nga ana tjetér, vlerésimi i kandidatéve
té jeté sa mé real dhe objektiv.

Sa i takon ngritjes sé organeve vlerésuese gjaté zhvillimit té procedurave té
rekrutimit, duhet té kujdeset né respektimin e kérkesave té pikés 3, té kreut Il dhe
pikés 12, té kreut VII, t& Vendimit té Késhillit t¢ Ministrave nr. 243, daté

18.3.23015, “Pér pranimin, lévizjen paralele, periudhén e provés dhe emérimin né
kategoriné ekzekutive”, e ndryshuar, duke nxjerré akte individuale pér krijimin e
secilit organ, sipas fazave té konkurrimit.

- Té kujdeset gé shpalljet né fagen zyrtare té institucionit apo né stendat e informimit
té publikut, pér secilén fazé té procedurés sé konkurrimit, ti béjé pjesé té dosjes sé
konkurrimit, pér efekt provues, se procedura né secilén fazé té saj éshté ndjekur
ashtu si e parashikon ligji dhe aktet nénligjore.

Pér kéto arsye:

Né mbéshtetje té kompetencave ligjore té pércaktuara né nenin 11, pika 1, nenet 14 dhe
15, té ligjit nr. 152/2013, “Pér népunésin civil”, i ndryshuar, referuar Seksionit IlI,
“Procedura hetimore”, t& ligjit nr. 44/2015, “Kodi i Procedurave Administrative i
Republikés  sé  Shqipéeris¢”, si dhe Rregullores  “Mbi  procedurat e
mbikéqyrjes/inspektimit”, miratuar me vendimin nr. 17, daté 11.3.2015, t& Komisionerit
pér Mbikéqyrjen e Shérbimit Civil, i ndryshuar,

VENDOSA:

1. Té pérmbyll procesin e inspektimit pa vendim paralajmérimi, pasi nuk u
konstatuan paligjshméri né veprimet administrative té kryera nga subjektet e
ngarkuara prej ligjit gjaté procesit té rekrutimit pér plotésimin e pozicioneve
“Specialist Jurist”, “Specialist i Rekrutimit dhe Mbajtjes sé Regjistrit té
Personelit” dhe “Specialist i Arsimit Parashkollor”, né institucionin e Bashkisé
Patos.

Njésia pérgjegjése té marré masat pér té mos lejuar pérséritjen e parregullsive té
evidentuara né pjesén arsyetuese té vendimit.

2. Pér kété vendim té njoftohet institucioni Bashkia Patos, duke i dérguar njé kopje
té vendimit té inspektimit té thelluar.
Ky vendim hyn né fugi menjéherg.

KOMISIONERI

Pranvera Strakosha

